დროებითი ლეგალური დასაქმება გერმანიაში
საქართველოსა და გერმანიას შორის დადებული შეთანხმების ფარგლებში, საქართველოს მოქალაქეებს საშუალება აქვთ ლეგალურად დასაქმდნენ სოფლის მეურნეობის სექტორში სეზონურ სამუშაოებზე გერმანიაში.

დასაქმების ძირითადი პირობები:
· შესასრულებელი სამუშაო:  მოსავლის აღება;
· დასაქმების ხანგრძლივობა: 1-დან 3 თვემდე;
· სამუშაო დრო:  5-6 დღე კვირაში;  8 - 10 საათი დღეში;
· ანაზღაურება: მინიმალური ხელფასი - 9,50 ევრო საათში (დარიცხული, რომელსაც გამოაკლდება გადასახადები).

შენიშვნა: დასაქმების კონკრეტული პირობები მითითებული იქნება გერმანელი დამსაქმებლის მიერ მოწოდებულ ხელშეკრულებაში.

დასაქმების მსურველი უნდა აკმაყოფილებდეს  შემდეგ მოთხოვნებს:
· [bookmark: _2m7re97vb2n0]არის საქართველოს მოქალაქე;
· 18-დან 60 წლამდე ასაკის;
· გერმანიაში გამგზავრებამდე 3 თვით ადრე პერიოდში არ უმოგზაურია შენგენის სივრცეში;
· არის ჯანმრთელი (დასაქმება გულისხმობს სოფლის მეურნეობის სექტორში სეზონურ სამუშაოებზე ყოველდღიურ ფიზიკურ დატვირთვას);
· აქვს მოსავლის აღების სამუშაო გამოცდილება და მოტივაცია;
· არ არსებობს რაიმე მიზეზი, რაც იწვევს გერმანიაში შესვლის შეზღუდვას;
· სასურველია უცხო ენების (გერმანული, ინგლისური) მინიმალურ საკომუნიკაციო დონეზე ცოდნა.
შენიშვნა: გერმანელ დამსაქმებელს უფლება აქვს დააწესოს დამატებითი მოთხოვნები, რომელიც აღნიშნული იქნება გერმანელი დამსაქმებლის მიერ მოწოდებულ სამუშაო შეთავაზებაში.

დასაქმების პროცედურები:
· ონლაინ რეგისტრაცია/სპეციალური აპლიკაციის შევსება ვებ-გვერდზე: 
[bookmark: _GoBack]workabroad.moh.gov.ge;
· გასაუბრება ვაკანსიის შესაფერის კანდიდატებთან;
· ჯანმრთელობის (ფორმა №100) და ნასამართლეობის ცნობის წარდგენა;
· გერმანული მხარის მიერ კანდიდატების  საბოლოო შერჩევა;
· შერჩეულ კანდიდატებთან ხელშეკრულების გაფორმება;
· გამგზავრების წინა ორიენტაციის ტრენინგის გავლა;
· PCR ტესტირება;
· გერმანიაში გამგზავრება და დასაქმება.
შენიშვნა: გერმანიაში ცხოვრებისა და კვების ხარჯებს ფარავს დასაქმებული.

შერჩეულ კანდიდატს მოუწევს დასაქმებასთან დაკავშირებული შემდეგი ხარჯების დაფარვა: 
· საქართველოს მოქალაქის პასპორტის აღების ღირებულება (მოქმედი ბიომეტრიული პასპორტის არქონის შემთხვევაში); 
· მგზავრობის ხარჯები (გერმანიაში გამგზავრება და უკან დაბრუნება);
· ჯანმრთელობის ცნობის (ფორმა №100) საფასური; 
· COVID-19-ზე  PCR ტესტის საფასური.

საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო და სსიპ დასაქმების ხელშეწყობის სახელმწიფო სააგენტო ეხმარება შერჩეულ კანდიდატებს გერმანიაში გამგზავრების ორგანიზებაში. 
სამუშაოს მაძიებლისთვის დასაქმებასთან დაკავშირებული მომსახურება უფასოა! 

დარეგისტრირდით workabroad.moh.gov.ge-ზე; ან საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს ვებ-გვერდზე (www.moh.gov.ge) განთავსებულ შესაბამის ბმულზე - „დროებითი დასაქმება საზღვარგარეთ“. 

რეგისტრაციაში დახმარებისთვის მიმართეთ: დასაქმების ხელშეწყობის სახელმწიფო სააგენტოსა და სოციალური მომსახურების სააგენტოს სერვისცენტრებს.

დამატებითი ინფორმაციისთვის მიმართეთ: დასაქმების ხელშეწყობის სახელმწიფო  სააგენტოს ოფიციალურ facebook გვერდს ან დაუკავშირდით ჯანდაცვის  სამინისტროს ცხელ ხაზს - 1505.
